№ 1. Фигыль.
Укыгыз. Фигыльләрне табыгыз, заманын билгеләгез.
Минем абый диңгездә - 
Зур пароходта йөзә,
Бик күп илләрне гизә,
Кайткач сөйли ул безгә:
Төрле -төрле илләр бар,
Серле-серле җирләр бар.
Кайсы гаҗәп-гаҗәп, ди,
Кайсы мәзәк-мәзәк, ди,
Әй, тизрәк үсәр идем,
Әй,мин дә китәр идем,
Хәйран матур якларга
Сәяхәт итәр идем! (Ш.Галиев) 
№ 2. Фигыль.
Укыгыз. Фигыльләрне табыгыз, заманын һәм барлык-юклык формасын билгеләгез.
Без бөтен Кояшлыга ике бөртек кенә калсак та, бу җәебез алай ямансу үтмәде. Авыл күчте дигәч тә – халык бетеп тормады.
Көтүчеләр, терлек караучылар шушында ятты. Ай буе печән чабучылар торды. Көзгә таба комбайнчылар, тракторчылар килде. Урып-сугып, сөреп киттеләр. 
(Г.Мөхәммәтшин)
№ 3. Фигыль.
Укыгыз.Фигыльләрне хәзерге заманга куеп, җөмләләрне күчереп языгыз.
Кырларда тиздән тракторлар гөрелдәр. Артларыннан бик җитди төс белән кара каргалар калмый йөрерләр. Анда май коңгызлары кортын чүпләрләр. Күңелле җәй килгәч, бакчалардан,кырлардан кайтмаслар. Шунда инде зарарлы коңгызларга, кыр тычканнарына, һәртөрле әкәм0төкәмнәргә көн бетәр. Һәр очраганын юкка чыгарып, искиткеч зур файда китерерләр. 
( Гәрәфи Хәсәнов)
№ 4. Фигыль.
Укыгыз.Фигыльләрнең заманын билгеләгез.Җөмләләрнең иясен,хәбәрен табыгыз.
Ямьле яз килде. Якты кояш, көлеп, җирне җылытты. Карлар эри, тамчылар тама башлады. Челтер-челтер итеп гөрләвекләр агып киттеләр. Ишек алдында кечкенә күлләр җыелды. Балалар, шатланышып, гөрләвекләрдә көймәләр агызып уйныйлар.
№ 5. Фигыль.
Укыгыз. Зат-сан белән төрләнгән фигыльләрне табыгыз.Зат,санын билгеләгез.
Гөлләр апа сочинение язарга кушты. Сочинение әллә нинди, бик кызык та, кыен да: « Үскәч мин кем булырмын!». Мин космонавт булырга хыялланам. Чөнки батырлар гына космонавт була ала.
· Мин врач булырга телим, - диде Шәкүр.
Суфия:
· Мин яследә тәрбияче булам, - дигәч, аптырашта калдык. Шикләнеп тә куйдык.
· Ә ул һөнәр бармы соң? - дип, үзеннән сорамый түзә алмадык.
(Г.Мөхәммәтшин)
№ 6. Фигыль.
Укыгыз. Фигыльләрне табыгыз,затын, санын, заманын билгеләгез.
Галәм язы.
Көттек без моны                                  Яңа юлларны,
Гасырлар буе.                                       Димәк, без ачтык.
Күкләрдә иде                                         Бу инде бөек
Кешенең уе.                                          Акылның эше.
Андый көн менә                                  Сәлам җибәрә 
Килеп тә җитте.                                   Космостан кеше.
Уздык хыялны,                                   Юрий Гагарин
Атладык чикне.                                  Исеме аның.
Яз килә җиргә,                                     Ул хәбәр итә
Күкләр зәп-зәңгәр.                              Биектән барын.
Таралды кинәт                                    Ул, галәм гизеп,
Күңелле хәбәр:                                     Исән-сау төште.
Кеше космоста                          - Ни бар соң җирдә 
Нинди зур шатлык!               Кешедән көчле!(Галимҗан Латыйп)
№ 4. Фигыль.
Укы. Боерык фигыльләрне тап, аларны берлектә һәм күплектә яз.
Күмәч пешерүчеләр җыры.
Күмәчнең йөзе килсә,                 Әйдә, кайчак он кунсын,
Бөркелеп хуш ис килсә,            Кулларда камыр булсын!
Нечкәрә күңелебез:                     Тик эшебез уңганнарның
Сөенәбез, көләбез                       - Хезмәте чаклы булсын,
Бик сабый күңелле без.              Күзләрдә чаткы булсын,
Күмәч пешерүчеләр без!            Йөзебез якты булсын!
Пешерәбез йөземлесен,              Эшебез, ай-ай, тагын,
Мәклесен һәм мәксезен,            Сөйләшмибез артыгын,
Түгәрәген, сырлысын...             Кабарт, из, бас тизрәк!
Табыныбыз мул булсын!           Әвәлә, сал тизрәк!
Күмәч кирәк! Күмәч кирәк!
(Равил Фәйзуллин)
№

Сорауларга җаваплар яз:
Син ничәнче сыйныфта укыйсың?
Сезнең сыйныф бүлмәсе нинди?
Сезнең сыйныф бүлмәсендә нәрсәләр бар?
Сезне кем укыта?
Синең дусларың кемнәр?
Син алар белән бергә нишлисең?
